
   

 

 

 

 

 

 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑐᓴᖅᑎᑦᑎᔾᔪᑎ 

 

ᐊᑦᑕᕐᓇᖅᑐᒦᑦᑕᐃᓕᓂᖅ ᕿᒻᒦᑦ ᖃᓂᒋᔭᖏᓐᓂ 

ᐱᒋᐊᕐᕕᖓ: ᐋᒌᓯ 31, 2026 

ᐃᓱᓕᕝᕕᒃᓴᖓ: ᐅᑐᐱᕆ 31, 2026 

ᓄᓇᕗᓕᒫᒥ 60 ᑎᑦᑕᑯᓗᐃᑦ 

ᕿᒻᒥᕐᓄᑦ ᐹᔭᐅᔪᖃᓚᐅᖅᑎᓪᓗᒍ ᖃᔅᓯᑲᓪᓚᖕᓂ ᓄᓇᓕᖕᓂ ᓄᓇᕗᒻᒥ, ᐋᓐᓂᕐᔪᐊᖅᑐᖃᖅᖢᓂ 

ᑮᔭᐅᔪᓂᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒥᐅᓕᒫᓂᒃ ᐅᔾᔨᖅᓱᖁᔨᕗᑦ 

ᐊᑦᑕᕐᓇᕈᓐᓇᕐᓂᖓᓂᒃ ᐊᖓᔪᖅᑳᕆᔭᐅᔪᓪᓗ ᐅᖃᖃᑎᖃᖃᑦᑕᖁᔭᐅᕗᑦ ᕿᑐᕐᖓᒥᓂᒃ 

ᐊᑦᑕᕐᓇᙱᑦᑐᒦᑦᑕᐃᓕᖁᓪᓗᒋᑦ ᕿᒻᒥᕐᓃᑎᓪᓗᒋᑦ. 

ᖃᓄᐃᑦᑐᑐᐃᓐᓇᑦᑎᐊᖅ ᕿᒻᒥᖅ ᑮᓯᔪᓐᓇᖅᐳᖅ. ᐊᑦᑕᕐᓇᖅᑐᒦᖁᓇᑎᑦ, ᐅᑯᐊ ᐳᐃᒍᖅᑕᐃᓕᒃᑭᑦ: 

• ᐅᖓᓯᒋᕙᒡᓗᒋᑦ ᖃᒡᓕᑦᑕᐃᓕᓗᒋᓪᓗ ᐃᐲᖔᖅᑐᑦ ᑕᑯᒐᔪᙱᑕᓯᓘᓐᓃᑦ ᕿᒻᒦᑦ. 

• ᕿᒻᒥᕐᒥᒃ ᑕᐸᓱᖃᑦᑕᙱᓪᓗᑎᑦ. ᑐᖅᖢᓛᕐᕕᒋᕙᙱᓪᓗᒋᑦ, ᒪᓕᒃᐸᙱᓪᓗᒋᑦ, 

ᒥᓪᓗᖅᐸᙱᓪᓗᒋᑦ ᐅᕝᕙᓘᓐᓃᑦ ᓯᐅᑎᖏᑦ, ᐸᒥᐅᖏᑦ, ᒥᖅᑯᖏᓪᓘᓐᓃᑦ ᓄᓱᒃᐸᙱᓪᓗᒋᑦ. 

• ᕿᒻᒥᕐᒥᒃ ᓂᕆᔪᒥᒃ ᖃᒡᓕᕙᙱᓪᓗᑎᑦ. ᕿᒻᒦᑦ ᓴᐳᔾᔨᔪᓐᓇᖅᐳᑦ ᓂᕿᖏᓐᓂᒃ, 

ᓴᐅᓂᖏᓐᓂᒃ ᑕᒧᓗᒐᒃᓴᖏᓐᓂᒡᓘᓐᓃᑦ. 

• ᕿᒻᒥᕐᒥᒃ ᓯᓂᒃᑐᒥᒃ ᐸᒡᕕᓵᕆᕙᙱᓪᓗᑎᑦ. 

• ᓴᕐᓕᐊᕐᒥᒃ ᖃᒡᓕᕙᙱᓪᓗᑎᑦ ᕿᒻᒥᐊᕐᔪᙱᓐᓂᓪᓗ. ᕿᒻᒥᐊᕐᔪᖏᓐᓂᑦ ᓴᐳᔾᔨᓗᓂ 

ᐃᖅᓯᓵᓕᑐᐃᓐᓇᕆᐊᖃᕐᒪᑦ. 

• ᐊᐱᕆᖅᑳᖅᐸᒡᓗᑎᑦ ᕿᒻᒥᕐᒥᒃ ᐊᒃᑐᖅᓯᓚᐅᙱᓐᓂᕐᓂ. ᐃᖅᓯᓇᖅᑰᔨᙱᒃᑲᓗᐊᖅᐸᑦ 

ᕿᒻᒥᖅ ᑮᓯᔪᓐᓇᕐᒪᑦ ᑲᑉᐱᐊᓱᒃᑯᓂ ᐃᖢᕐᕆᙱᒃᑯᓂᓘᓐᓃᑦ. 

ᕿᒻᒥᒧᑦ ᑮᔭᐅᒍᕕᑦ ᑕᓪᓕᒃᑕᐅᒍᕕᓪᓘᓐᓃᑦ, ᑮᔭᖓ/ᑕᓪᓕᒃᑕᖓ ᐅᐊᓴᑲᐅᑎᒋᓗᒍ ᐅᐊᓴᐅᑎᒧᑦ 

ᐃᒪᕐᒧᓪᓗ, ᐋᓐᓂᐊᕕᓕᐊᕐᓗᑎᑦ ᐋᓐᓂᐊᕕᐊᓗᖕᒧᓪᓘᓐᓃᑦ ᐅᖃᐅᓯᕆᓗᒍ. 

ᐱᖦᖤᙱᓴᑐᐃᓐᓇᕆᐊᖃᕐᓂᖓᓄᑦ, ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ ᑮᔭᐅᓐᓂᕈᓂ, 

ᐱᖦᖤᙱᓴᖅᑐᒧᑦᒧᑦ ᐊᐃᑦᑐᕐᓗᑦᑕᐅᔪᑦ ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ. 



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᓯᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

Public Health Advisories are available in Inuktitut, English, Inuinnaqtun and French on www.gov.nu.ca. 

Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 

Les avis de santé publique sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐱᖦᖤᙱᓴᕐᓇᖅ ᐊᑦᑕᕐᓇᖅᖢᓂ ᑭᓯᐊᓂ ᖃᓄᐃᑦᑐᓐᓃᕐᓇᖅᖢᓂ ᖁᐱᕐᕈᐊᕐᔫᕗᑦ 

ᐊᐃᑦᑐᕐᓘᑕᐅᔪᓐᓇᖅᖢᓂ ᓂᕐᔪᑎᓄᑦ ᐃᓄᖕᓄᓪᓗ. ᐊᑦᑕᕐᓇᓛᖑᔪᖅ ᓄᓇᕗᒻᒥ ᐃᓄᐃᑦ 

ᐊᐃᑦᑐᕐᓗᒃᑕᐅᑐᐃᓐᓇᕆᐊᖃᕐᓂᖏᑦ ᐱᖦᖤᙱᓴᖅᑐᓄᑦ ᓄᓇᓕᖕᓂ ᕿᒻᒥᕆᔭᐅᔪᒥᒃ. 

ᐃᓱᒫᓘᑎᖃᕈᕕᑦ ᐃᐲᙶᖅᑐᒥᒃ ᐃᖅᓯᓇᖅᑐᒥᒃᓘᓐᓃᑦ ᕿᒻᒥᒥᒃ, ᖃᐅᔨᒋᐊᕐᕕᒋᓗᒍ ᓄᓇᓕᔅᓯᓐᓂ 

ᒪᓕᒐᕋᓛᓕᕆᔨ ᐆᒪᔪᕐᓂᐊᖅᑎᓘᓐᓃᑦ. ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕈᓐᓇᖅᐳᑎᑦ 

ᐱᖦᖤᙱᓴᒃᑐᑦ ᓄᓇᕗᒻᒥ |ᓄᓇᕗᑦ ᒐᕙᒪᖓ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

http://www.gov.nu.ca/
https://www.gov.nu.ca/en/health/rabies-nunavut
mailto:cdeogracias@gov.nu.ca

